An Bord um Chúnamh Dlíthiúil
Cairt Chustaiméirí 

Brollach

Tugann an Bord um Chúnamh Dlíthiúil comhairle dhlíthiúil agus cúnamh dlíthiúil i gcásanna sibhialta  dóibh siúd a bhfuil easpa acmhainní orthu de réir fhorálacha an Achta um Chúnamh Dlíthiúil Sibhialta, 1995.

Is é Ráiteas Misin an Bhord um Chúnamh Dlíthiúil ná:- 

Chun seirbhís um chúnamh dlíthiúil atá gairmiúil, éifeachtach, agus éifeachtúil ó thaobh costais de a chur ar fáil.

Táimid tiomanta seirbhís den scoth a sholáthar duitse, ár gcustaiméir.  Leagann an chairt seo amach na caighdeáin seirbhíse ar féidir leat a bheith ag súil leo uainn. 

Ár dtiomantais duitse

· Cúram custaiméirí agus seirbhís cháilíochta:  

· aithneoimid riachtanais dhlíthiúla ár gcustaiméirí i gcónaí;

· cuirfimid seirbhís thráthúil agus cáilíochta ar fáil; 

· gheobhaidh custaiméirí a gcéad choinne ar bhealach tráthúil;

· sa chás nach féidir linn coinne a thabhairt dár gcustaiméir ar bhealach tráthúil, coinneoimid ar an eolas tú;

· Caithfimid lenár gcustaiméir ar bhealach atá cothrom agus oscailte, is cuma faoina c(h)ine, inscne, stádas soch-eacnamaíoch, teanga, míchumas agus/nó tréithe sóisialta eile;

· Beimid dea-mhúinte agus proifisiúnta i gcónaí agus muid ag déileáil lenár gcustaiméir.  

· Rúndacht: 
· beidh meas orainn ar rúndacht ár gcustaiméirí agus caomhnóimid í; agus 

· cuirfimid na háiseanna atá riachtanach ar fáil inár n-oifigí chun príobháideacht comhairliúchán a chinntiú.  

· Ionracas/caighdeáin phroifisiúnta: 

· Déanfaimid ár ngnó ag an gcaighdeán is airde iompair eiticiúil agus proifisiúnta in atmaisféar ina mbeidh meas agus cúirtéis ceachtartha;

· cinnteoimid go mbeidh an oiliúint chuí ag ár bhfoireann tosaigh chun seirbhís phroifisiúnta custaiméara a chur ar fáil. 

· Éifeachtacht agus éifeachtúlacht ó thaobh costais de: 
· iarrfaimid seirbhís atá éifeachtach agus a thugann luach ar airgead a chur ar fáil i ngach réimse dár n-oibríochtaí;

· feidhmeoimid córais i gcóir bhainistíocht agus monatóireacht cásanna chun an tréchur cásanna is fearr a chinntiú gan na caighdeáin chuí phroifisiúnta a chur i mbaol. 

· Comhsheasmhacht : 
· feidhmeoimid ár seirbhísí i gcónaí ar bhealach atá comhsheasmhach idir iarratasóirí ar ár seirbhísí, ag aithint ag an am céanna go bhfuil tréithe indibhidiúla ag gach cás.  

· Eolas: 
· cuirfimid eolas cuimsitheach, cruinn agus tráthúil ar fáil maidir le seirbhísí an Bhoird ar bhileoga eolais;

scríofar ár mbileoga eolais, an méid is mó agus is féidir, i ngnáth-theanga agus i bhformáid atá intuigthe;  

· coinneoimid láithreán gréasáin atá inrochtana, cuimsitheach agus nuashonraithe ag www.LegalAidBoard.ie;

· cuirfimid cóipeanna dár mbileoga eolais agus foirmeacha cuí ar fáil i ngach ceann dár n-ionaid oibre;

· cuirfear ár gcustaiméirí ar an eolas maidir lena dteidlíochtaí agus a ndualgais faoin Acht um Chúnamh Dlíthiúil Sibhialta;

· cuirfimid eolas atá soiléir agus cruinn ar fáil nuair a iarrfar é – agus, sa chás nach féidir linn eolas a scaoileadh amach, míneoimid an fáth. 

Caighdeáin seirbhísí custaiméara
Teagmháil ar an nguthán

Má chuireann tú glaoch orainn........ 
· freagróidh duine dár bhfoireann an guthán go beo agus go cuirtéiseach;

· tabharfaimid ár n-ainm agus ainm na rannóige nó an Ionaid Dlí ar ghlaoigh tú orthu;

· mura bhfuil an ball foirne i gceist in ann déileáil le hábhar an ghlaoigh go pearsanta, aistreoidh sé/sí an glaoiteoir do dhuine atá in ann déileáil leis;

· murar féidir an glaoiteoir a aistriú láithreach don duine is fearr atá in ann déileáil leis an ábhar, tógfar sonraí ón nglaoiteoir agus déanfar socruithe don bhall foirne cuí glaoch ar ais chomh luath agus is féidir.

Teagmháil trí litir nó ríomhphost 

 Má scríobhann tú againn........
· eiseoimid freagra eatramhach do do litir nó do ríomhphost, sa chás gur cuí, laistigh de sheacht lá oibre ón uair a fhaightear do chomhfhreagras;

· eiseoimid freagra substaintiúil laistigh de chúig lá déag (15) oibre;

· déanfar socruithe chun a chinntiú go bhfreagrófar comhfhreagras sa chás go bhfuil an ball foirne a bhfuil an comhfhreagras curtha acu as láthair ón oifig;

· áireofar ar litreacha/facsanna ag eisiúint ó oifigí an Bhoird ainm, seoladh agus uimhir gutháin/facs an bhaill foirne atá ag déileáil le hábhar an chomhfhreagrais;

· scríobhfar gach comhfhreagras i ngnáth-theanga, agus ní bhainfear úsáid as téarmaí teicniúla agus oifigiúla ach amháin sa chás go bhfuil sé go hiomlán riachtanach.

Beidh gníomhartha an Bhoird chun comhlíonadh leis an gcaighdeán seo ag brath ar eolas agus treoracha a bheith faighte go tráthúil ónár gcustaiméirí, sa chás gur cuí.

Glaoiteoirí pearsanta 

Má thagann tú isteach chun muid a fheiceáil........
· caithfear leat le meas,  go cuirtéiseach agus go héifeachtach;

· coinneofar gach limistéar atá oscailte dár gcustaiméirí ar chaighdeán glaineachta agus compoird atá inghlactha;

· déanfar gach iarracht chun a chinntiú go mbeidh na foirgnimh atá ann faoi láthair inrochtana dóibh siúd le míchumais agus sa chás go bhfuil foirgnimh nua á bhfáil, tapófar an deis chun iad a dhéanamh inrochtana dóibh siúd le míchumais; 

· cuirfear cóiríocht ar fáil inar féidir le custaiméirí dul i gcomhairle le baill foirne i dtimpeallacht phríobháideach agus rúnda.

Seirbhís trí Ghaeilge 

Beidh sé mar aidhm againn  a chinntiú........
· go bhfreagrófar i nGaeilge gach comhfhreagras a bhfaighfear i nGaeilge;

· déanfar gach iarracht freastal orthu sin a ghlaofaidh ar an nguthán agus do ghlaoiteoirí pearsanta a bhfuil uathu a gcuid gnó a dhéanamh i nGaeilge;

· bíodh is nach bhfuil soláthar seirbhís trí Ghaeilge indéanta ag gach ionad faoi láthair, cuirfear oiliúint i nGaeilge ar fáil do gach ball foirne mar chuid de chlár oiliúna fhoireann an Bhoird;

· comhlíonfaimid ár ndualgais faoi Acht na dTeangacha Oifigiúla, 2003;

· cuirfear ár bhfoilseacháin is tábhachtaí ar fáil i nGaeilge. 

Nós imeachta gearáin 

Tá sé de cheart agat gearán a dhéanamh mura gcomhlíonann an tseirbhís a fhaigheann tú uainn na caighdeáin atá leagtha amach sa chairt seo nó mura gcreideann tú go bhfuil gníomh nó cinneadh ar bith atá déanta againn ag teacht lenár rialacha, cleachtas nó polasaí. Má tá uait gearán a dhéanamh: 

faoi bhall foirne in ionad dlí 

· ba cheart duit i dtosach gearán a dhéanamh don Dlíodóir Bainistíochta san ionad dlí;

· beidh sé mar aidhm ag an Dlíodóir Bainistíochta an t-ábhar a réiteach chomh sciobtha agus is féidir agus, más gá, buailfeadh sé/sí leat;

· má tá tú míshásta i gcónaí, ba cheart duit an gearán a dhéanamh i scríbhinn don Dlíodóir Bainistíochta;
faoi Dhlíodóir Bainistíochta ionaid dlí
· ba cheart duit an gearán a chur i scríbhinn agus é a sheoladh ag an Stiúrthóir um Chúnamh Dlíthiúil, an Bord um Chúnamh Dlíthiúil, 47 Sráid an Mhóta Uachtarach, Baile Átha Cliath 2;

faoi bhall foirne (seachas foireann an ionaid dlí) 

· ba cheart duit an gearán a chur i scríbhinn agus é a sheoladh ag an bPríomhfheidhmeannach, an Bord um Chúnamh Dlíthiúil, 47 Sráid an Mhóta Uachtarach, Baile Átha Cliath 2.

Oifigeach Idirchaidrimh Custaiméirí

Tá Oifigeach Idirchaidrimh Custaiméirí ceaptha ag an mBord. Tá freagracht foriomlán ag an duine seo as an tseirbhís a chuirfear ar fáil do chustaiméirí. Is féidir leat dul i dteagmháil leis an Oifigeach Idirchaidrimh Custaiméirí  ag an mBord um Chúnamh Dlíthiúil, 47 Sráid an Mhóta Uachtarach, Baile Átha Cliath 2,  i ndáil le haon ábhar a bhaineann leis na seirbhísí a chuirfear ar fáil duit nach bhfuil réitithe chun do shástacht.

maidir leis na háiseanna san ionad dlí nó maidir le teip chun na caighdeáin atá leagtha amach sa Chairt seo a chomhlíonadh.

· ba cheart duit an gearán a chur i scríbhinn ag an Oifigeach Idirchaidrimh Custaiméirí, an Bord um Chúnamh Dlíthiúil, 47 Sráid an Mhóta Uachtarach, Baile Átha Cliath 2.

maidir le hAbhcóide nó dlíodóir príobháideach atá ag cur seirbhísí dlíthiúla ar fáil duit

· ba cheart duit i dtosach gearán a dhéanamh don Dlíodóir Bainistíochta san ionad dlí;

· beidh sé mar aidhm ag an Dlíodóir Bainistíochta an t-ábhar a réiteach chomh sciobtha agus is féidir agus, más gá, buailfeadh sé/sí leat chun d’ábhar imní a phlé;

· má tá tú míshásta i gcónaí, ba cheart duit an gearán a dhéanamh i scríbhinn don Dlíodóir Bainistíochta;
Is féidir teacht ar chóip iomlán dár nós imeachta gearáin i mBileog Uimh. 10 Cúram Custaiméira agus Nós Imeachta Gearáin.  

Má tá tú míshásta leis an gcinneadh maidir le d’iarratas i gcóir cúnaimh/comhairle dlíthiúil, féadfaidh tú athbhreithniú a fháil ar an gcinneadh nó an cinneadh a achomharc ag coiste acomhairc den Bhord.  Tá na socruithe i gcóir acomharc leagtha amach i mBileog Uimh. 12 Seirbhísí Dlíthiúla a Aistharraingt.

An chaoi ar féidir leat cabhrú linn 

Is féidir linn an cúnamh is fearr a thabhairt duit:
· Má chuireann tú ar fáil aon eolas atá agat a d’fhéadfadh a bheith ábhartha;
· Má chuireann tú ar fáil aon cháipéis nó uimhreacha tagartha atá agat a d’fhéadfadh a bheith ábhartha;
· Má chaitheann tú lenár mbaill foirne agus le custaiméirí eile le cuirtéis agus le meas.
Aiseolas

· Cuirimid fáilte roimh aon tuairim, moladh nó barúil atá agat maidir le haon ghné dár seirbhís;

· Cuir ar an eolas muid le do thoil má tá tú an-sásta le haon ghné dár seirbhís;

